
Njoftim për përqendrim me të cilin AGRANA Beteiligungs-AG, Vjenë, Austri, do të 

fitojë kontrollin mbi esarom gmbh dhe esarom holding gmbh, Austri 

(Lënda nr. 08-150/2026) 

Në përputhje me nenin 15 të Ligjit për Mbrojtjen e Konkurrencës („Gazeta Zyrtare e 

Republikës së Maqedonisë“ nr. 145/10, 136/11, 41/14, 53/16 dhe 83/18 dhe „Gazeta Zyrtare e 

Republikës së Maqedonisë së Veriut“ nr. 208/24 dhe 16/25), më 19.10.2026, pranë Komisionit 

për Mbrojtjen e Konkurrencës është dorëzuar njoftimi për përqendrim, me të cilin AGRANA 

Beteiligungs-AG, me seli në Friedrich-Wilhelm-Raiffeisen-Platz 1, 1020 Vjenë, Austri, do të 

fitojë kontrollin e vetëm mbi esarom gmbh (FN 329454 t) dhe esarom holding gmbh (FN 61994 

v), me seli në Esaromstraße 51, 2105 Oberrohrbach, të dyja me seli në Austri. 

Pjesëmarrësit në përqendrim dhe veprimtaritë e tyre afariste 

AGRANA Beteiligungs-AG është një përpunues i lëndëve të para bujqësore, i organizuar në 

dy sektorë operativë: Produkte bujqësore dhe specialitete (ang. Agricultural Commodities & 

Specialties) dhe Zgjidhje për ushqim dhe pije (ang. Food & Beverage Solutions). 

Segmenti i Produkteve Bujqësore dhe Specialiteteve përfshin bizneset e sheqerit dhe 

niseshtesë, si dhe biznesin e lëngjeve të frutave të koncentruara. Segmenti i sheqerit historikisht 

ka qenë biznesi kryesor i AGRANA-s. 

Shoqëria përpunon panxhar sheqeri nga prodhuesit me të cilët ka lidhur kontrata dhe rafinon 

sheqer të papërpunuar nga kallami i sheqerit, i cili më pas shitet në industrinë e prodhimit të 

mëtejshëm (ang. downstream industries), për shembull, për përdorim në industrinë e 

ëmbëlsirave, në prodhimin e pijeve joalkoolike ose për tregtarët me pakicë të produkteve 

ushqimore. 

Në segmentin e niseshtesë, AGRANA Beteiligungs-AG përpunon dhe rafinon lëndë të para, 

kryesisht misër, grurë dhe patate, në produkte me bazë niseshtenë, të cilat shiten në industrinë 

ushqimore dhe të pijeve, si dhe në sektorët e letrës, tekstilit, kozmetikës, materialeve të 

ndërtimit dhe industrive të tjera joushqimore. 

Segmenti i Zgjidhjeve për Ushqim dhe Pije të Personalizuara projekton dhe prodhon përgatitje 

frutash, baza pijesh dhe zgjidhje specifike të përshtatura për klientët, kryesisht për industrinë e 

qumështit, industrinë e pijeve, industrinë e furrave të bukës, industrinë e akulloreve dhe 

sektorin e shërbimeve ushqimore (ang. food service). AUSTRIA JUICE është e vetmja degë e 

Grupit AGRANA aktive në industrinë e pijeve. 

AGRANA Beteiligungs-AG ka një shoqëri të varur në Republikën e Maqedonisë së Veriut, 

Shoqërinë për Tregti me Shumicë AGRAGOLD SHPKNJP Shkup, me seli në Kaçaniçki Pat 

nr. 168, 1000 Shkup, me veprimtari të regjistruar 46.360 – Tregti me shumicë e sheqerit, 

çokollatës dhe produkteve të ëmbëlsirave, dhe gjithashtu operon si kompani distributive në 

tregun në Maqedoninë e Veriut dhe është pjesë e një rrjeti shumë më të gjerë të kompanive 

distributive të AGRANA-STUDEN dhe AGRAGOLD në Evropën Juglindore. 

ESAROM (shoqëritë ESAROM GMBH dhe ESAROM HOLDING GMBH, së bashku me 

subjektet e tyre afariste brenda grupit „ESAROM“) është një prodhues me veprimtari globale 

i zgjidhjeve aromatizuese për industrinë ushqimore dhe të pijeve, të cilat përdoren në pijet 



alkoolike dhe joalkoolike, produktet e ëmbëlsirave dhe akulloret. Produktet e tij përbëjnë 

përzierje të gatshme për përdorim, të përbëra nga përbërës të ndryshëm, duke përfshirë aroma, 

emulsione, ekstrakte, përzierje funksionale, ngjyrues ushqimorë, koncepte për ëmbëlsim, 

stabilizues dhe përzierje vitaminash. Shoqëria ka një bazë të diversifikuar klientësh dhe 

eksporton rreth 80% të prodhimit të saj në më shumë se 35 shtete në mbarë botën. 

ESAROM nuk ka prani korporative në Republikën e Maqedonisë së Veriut, por gjatë vitit 2025 

ka realizuar një qarkullim të vogël në këtë treg. 

Produktet e ESAROM-it furnizohen kryesisht përmes shoqërisë ESAROM-MAK SHPK 

Shkup, e cila vepron si përfaqësuese lokale dhe partnere tregtare e ESAROM-it në Republikën 

e Maqedonisë së Veriut. Përveç kësaj, disa klientë furnizohen drejtpërdrejt nga ESAROM-i. 

Në bazë të shqyrtimit paraprak, Komisioni konstatoi se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar mbi këtë 

çështje është i rezervuar.  

Komisioni fton palët e treta të interesuara që të dorëzojnë vërejtje dhe mendime në lidhje me 

këtë përqendrim pranë Komisionit. Vërejtjet dhe mendimet e palëve të treta të interesuara 

mund të dërgohen në adresën: rr. "Shën Kirili dhe Metodi" nr.54, Shkup ose përmes e-mailit: 

kzk@kzk.gov.mk dhe të njëjtat duhet të arrijnë në Komision brenda afatit prej 10 ditësh nga 

dita e publikimit të këtij njoftimi. 

